VALORES DO PRONOME RELATIVO

a)	QUE
O pronome relativo invariable que ten como antecedente unha entidade (animada ou inanimada).
No colexio hai moitos cativos que veñen de fóra da cidade.
A cunca, que Xurxo mercou en Sargadelos, é de caolín.
Nos exemplos anteriores, o relativo que introduce unha cláusula de relativo (= adxectiva) que desempeña a función sintáctica de MODIFICADOR, cuxo NÚCLEO é o seu antecedente. Dentro da cláusula, o relativo que pode ter a función de SUXEITO, ATRIBUTO ou COMPLEMENTO DIRECTO, SUPLEMENTO, COMPLEMENTO CIRCUNSTANCIAL, etc.
Viñeron rapaces que (SUXEITO) viven na bisbarra.
Cl. subordinada de relativo con función de MODIFICADOR

O teléfono que (CD) mercou é da Coruña.
Cl. subordinada de relativo con función de MODIFICADOR

Nos casos anteriores introduce unha subordinada de relativo (= adxectiva), mais cando o antecedente é o artigo substantivado este relativo introduce unha subordinada substantiva.
O que limpe hoxe toda a casa terá un premio
Cl. subordinada substantiva con función de MODIFICADOR
Nestes casos o artigo desempeña a función de NÚCLEO, pois substitúe o substantivo que acompañaría, de modo que a súa presenza é obrigatoria.

b)  O CAL
O pronome relativo variable en xénero e número o cal vai precedido necesariamente de artigo determinado e pode facer referencia tanto a entidades animadas como inanimadas. Este relativo composto debe ir precedido polo antecedente.
Hoxe estudamos as preposicións, as cales xa foran explicadas o ano anterior.
A cláusula subordinada en que se insire o relativo constitúe o MODIFICADOR do antecedente. No interior desta, o pronome relativo pode sempeñar distintas funcións (SUX, CD, CC…).

c)	QUEN
O pronome quen é un relativo que fai alusión exclusivamente a unha persoa e pode constituír unha cláusula subordinada adxectiva, cando ten antecedente, ou unha subordinada substantiva, se este non existir.
Dentro da cláusula subordinada, quen desempeña a función sintáctica de SUXEITO, de maneira que esixe sempre o verbo en P3 (non existe a forma *quenes). Alén disto, o relativo quen tamén pode actuar como CD e, cando vai precedido de preposición, pode exercer outras funcións (CI, SUP, CC…).

Quen chegue antes que reserve catro asentos.
SUXEITO
_______________
Cl. subordinada substantiva (non hai antecedente)

Ao final, descubrimos quen foran os que nos entraran a roubar na casa.
SUXEITO
----------------------------------------------------------------
Cl. subordinada substantiva (non hai antecedente)

A rapaza de quen che falei é alumna de Xesús.
SUPLEMENTO
______________
Cl. subordinada de relativo (hai antecedente; neste caso “rapaza”)

O mozo con quen andaba era avogado.
C.C. COMPAÑÍA

______________
Cl. subordinada de relativo (hai antecedente; neste caso “mozo”)



d)  CUXO
Cuxo, e as súas formas femininas e plurais, maioritariamente usado en rexistros formais, establece unha relación de determinación sobre o substantivo anterior, enlazándoo co substantivo posterior: O vestido cuxo prezo era exorbitante vino no escaparate. / Os vestidos cuxos prezos eran exorbitantes vinos no escaparate. / Fomos a unha praia cuxas augas son transparentes.
O substantivo precedente constitúe o antecedente de cuxo, que introduce unha cláusula subordinada de relativo (= adxectiva) en función de MODIFICADOR. Cuxo funciona no interior da subordinada como DETERMINANTE do substantivo posterior, con que concorda en xénero e número.

e)	CANTO
O relativo variable en xénero e número canto, alude a unha cantidade total e equivale a “(todo) o que, (toda) a que”: Fixo todo canto puido.
Canto concorda en xénero e número co substantivo que acompaña, realizando a función de DETERMINANTE dunha frase nominal dentro da cláusula subordinada. Non obstante, pode converterse en NÚCLEO da frase coa ausencia do substantivo:
Ten cantos coches quere. / Viaxa canto pode.
DET	N
----------------------------	-----------------
Cl. subordinada de relativo	Cl. subordinada de relativo

f)	CANDO, COMO, ONDE
Cando, como e onde son adverbios relativos que se relacionan con entidades inanimadas e introducen unha cláusula subordinada de relativo en función de MODIFICADOR. No interior dela actúan como CCT, CCM, CCL, respectivamente, e conforman unha frase adverbial.
Cando posúe un valor temporal, correspondente a “(tempo) en que”, e conforma unha frase adverbial en función de CCT dentro da cláusula de relativo.
Lémbrome moi ben do día cando comezamos a mocear.
-CCT------------------------------------
Cl. subordinada de relativo con función de MODIFICADOR
Non aturo os días de verán, cando vai demasiada calor.
-CCT--------------------------------
Cl. subordinada de relativo con función de MODIFICADOR

Non obstante, se toda a cláusula subordinada en que se inclúe desempeña a función de CCT na cláusula principal, de modo que se identifica cun adverbio e por tanto non modifica un antecedente, a forma cando é unha conxunción temporal inserida nunha subordinada adverbial.
	
Tráeme un vaso de auga cando poidas.
	=
	Tráeme un vaso de auga axiña.

	
	CONX. TEMPORAL
	ADV.

	------------------
	
	
	
	


Cl. subordinada adverbial con función de CCT

Como, que presenta un significado equivalente a “(modo/maneira) en que”, desempeña a función de CCM dentro da cláusula subordinada. O seu antecedente habitualmente é o substantivo maneira ou modo.

Odio a maneira como trata á xente!
CCM
--------------------------  ________________
Cl. subordinada de relativo con función de MODIFICADOR

Odio o modo como trata á xente!
CCM
--------------------------
Cl. subordinada de relativo con función de MODIFICADOR

Nos casos en que non ten antecedente e a cláusula subordinada que introduce actúa como CCM na cláusula principal, como é unha conxunción modal inserida nunha subordianda adverbial.

	Faino como queiras.
	=
	Faino así.

	CONX. MODAL
	
	ADV.

	-----------------
	
	
	
	



Cl. subordinada adverbial con función de CCM
Onde contén un valor que se corresponde a “(lugar) en que” e realiza a función de CCL na cláusula suobordinada de relativo, que á súa vez se establece como MODIFICADOR do antecedente.

As cidades onde estivo eran europeas.
CCL
---------------	_______________________
Cl. subordinada de relativo con función de MODIFICADOR


Estou a procurar un lugar onde desconectar do mundo!

CCL
-------------------------------------
Cl. subordinada de relativo con función de MODIFICADOR

Se carece de antecedente e a subordinada que introduce exerce a función de CCL na cláusula principal, trátase dunha conxunción de lugar incrustada nunha subordinada adverbial.

	Van construír un colexio onde había un parque ----------
	Van construír un colexio alí.

	CONX.
	ADV.



------------------------------
Cl. subordinada adverbial con función de CCL

